
                          Un serie de photos de locationes in le paises nordic 

– e lor historia narrate in alcun lineas in interlingua como inspiration.

# Klädesholmen, Svedia: Via un

parve ponte ab le sexte plus grande

insula in Svedia, Tjörn, al costa west

un hora in auto ab Göteborg, on arri-

va al insuletta Klädesholmen. Ci se

procurava circa 20 pro cento de tote

le haringos capturate in Svedia duran-

te le era aurate del pisca (1747-1809).

Klädesholmen es de 30 hectares e ha

hodie circa 320 habitantes. Natural-

mente on celebra ancora le haringo, e

cata anno al 6 de junio es nominate

“Le haringo del anno”. On pote visi-

tar le museo de haringos, non pro

vider pisces antique ma pro capturar

(!) un imagine del arte de piscar. Il

anque vale un promenada inter le

casas pictoresc de ligno – isto es le

genuin Svedia. 

Texto e photo: Thomas Breinstrup

Questiones

1. Como arriva on al insuletta Klädesholmen?

2. Un industria esseva durante multe annos le

absolutemente plus importante sur Klädesholmen.

Que faceva on?

3. Pote on vider vetere haringos in le museo?

4. Que face on le 6 de junio cata anno?

5. Describe lo que tu vide sur le photo.


